
Avui lé patéjan dé Prareman
Po vivre dzoya, vikechin katzi !

Le d’apri chi piti dikton ke veé vo de-
veja chta né. Kemin no j’avan dza fé
katro j’athinbyaye ou Mouret, no volan
achebin onkou repondre a la demanda
don bon nonbro de patéjan ke dejiravan
ha rinkontra ou Pafuet. D’alyeu portye
pa, pérmo ke no j’an adi kotye bon cho-
vinyi ke no chabron ou ka.

Kan le parin no léchivan ala a la be-
nichon ethé bin tintye inke ke no vinyan.
A che I'6cho atan de fran tye de pa de
valtze € polka ke 1'é veri pé chatre, i
poré rire de bon ka.

Onkoron chovinhyi ke vudré rapela.

Ly’e le galé tin ke 1’é pacha a 1’ekoula
ménajere de Prareman. In chi momin
ethé on bokon bougréche ¢ d’alyeu 1’avé
di kamerade ke I’avan le mime j’intinhyon
tyé me.

Du Epindé no jethan ouna demi-do-
dzenna adon ke Prareman n’in d’avé tye
tre. No I’e j’amavan bin € m’in rapélo ke
ly’avé Maria dou Bandere, Emma Esseiva
e Clotilde Pidoux. Por no tinyi dzoyaje
a midzoa du tin ke 1’Onorabya Sceur
Léonie alave fére di preyire, no j’avan

Hermine Bonga de Térpihyo ke dzuyive
la therinete. E bin chur, ha ke chavan
danhyi keminhyivan a veri adon ke le
j'otre fajan le ketale & le neteyadzo. No
j'ethan prou ardye, ma no j’in betavan
yina deé pyanton por akuta kan la mouéna
dechindre. N’ethi pa difichilo de I'our
pérmo ke l’avé to doulon di thokoli ke
fajan on trintamare dou dyabyo.

Ma, on kou y no j’&¢ vinyé in titha
d’ala danhyi chu le pon d’la grandze a
Piere dou Karo. Ma chin I'e vinye i
jlorolye d’la mouéna & dinche tré delon
no j’an du chobra ouna demi-yara pye
grantin. No j’avan bin tan ruju ke ha
punihyon no j’a pa totzi dou t6. Ma no
j’an kan mimo rechpekta la konehinye.

Ora I'e prou matére blaga chu me
chovinyi, le bin le momin d’oura mon
ka por lé dzin de Prareman.

Le portan on gran veladzo, ma y fo
bin gaya che tri pri por le vére. Ma farin
le Koujinbé ke che drethe a chi koutze
I'e¢ fyé de vo. Tye ke no travin pér inke,
di payijan e di j'ovré ke van la man din
la man. I m’¢ féjo on pyéji de releva la
bouna chejinteri ke vo j’é intre-vo ?

Mariéta Bonga.

